
Naalakkersuisut Haiti-mi pisumut aningaasaliissaga-
luarpata siumut qisuariarneq. 

 

 
Isummersulaarniarpunga inuttut. 
Haitimi ajunaarnersuarmut naalakkersuisuusut massakkut tapersii-
niarlutik politikip tungaagut oqalummata. Aningaasartaqassappat 
uanga isumaqataasinnaanngilanga (aningaasaliissappata) nunarput 
taamak massakkut inissisimaffipput eqqaaginnarlugu aningaasat tu-
ngaasigut nunarput pilliuteqassappat isumaqataasinnaanngilanga. 
Pissutaasoq unaavoq Avanersuarmi qimmit “ajunaarnersuarmik” 
(kaannermik) eqqugaalersut ilaatigut eqqugaasut qimmit inuilu neri-
sassaminnik naammattusaaqqissaarlutik allaat ilaat qimmit toquin-
narnialeraat nerisassaqanngimmata inuttaalu tamaani illuminnik 
qamitaasarsimaniartut tusartarlugit nuanninngilaq. Assut nunarput 
pisoorsuartut isigalugulusooq naalakkersuisut nunanut allanut ani-
ngaasanik tunioraassappata uanga eqqortuusorinngilara inui “naal-
liuttut” allanullu tunioraaniarlutik. 
Eqqarsaatigigaanni taakku aningaasat avammut tunniutassaraluagut 
avannaanut agguaakkutsigit ila inuit qanoq nuannaartigissagaluarpat 
qaarsillarsinnaanngorlutik?, qamitaanikut ikinneqartut, qimmit neri-
sassaqarlualersut qimmit inuussutissanimmata narajassarsiniarlutik 
aalisartut, aatsaat tassani avannaani inuuneq ingerlaqqilersutullu-
sooq ilissagaluarpoq, minnerunngitsumik avanersuarmi ulluinnarni 
inuuneq inunni “oqinnerulissagaluarpoq” ukioq manna upernaap 
tungaanut. Massakkut uanga isiginninnera malillugu naalakkersuisut 
tusaanngitsuusaartutut isigigakkit tusartualerpagummi tusagassiutiti-
gut avannaani piniartunut aalisartunullu “ajunaarnersuaqalersoq” 
minnerunngitsumik qimmitik INUUSSUTITIK nerisassaaruppata 
toqunniaraat (Tassa aatsaat uumasunik NAALLIUTITSINEQ) pi-
sassinneqartariaqarpullu iluamik ingerlassappata 
 
Ataatsimut oqaatigalugu uanga Haiti-mut aningaasaliisoqassappat 
(Nunatsinniit) isumaqataasinnaanngilanga aningaasat aniatiinnarsin-



naanngilagut nunarpullu “kilernernik” mamisagassanik ulikkaartoq. 
Akerlerinngilara Haiti-mi ajunaarnersuarmut ikiuiniartoqarmat nu-
narpulliuna aningaasanik taamak peqanngitsigitillugu nunatta inui 
siulliunniartariaqaraluartut. 
 
Siumut tamatumuuna isumaqarpunga qisuariaateqartariaqartoq (a-
vammut naalakkersuisut oorinik paggatitsissappata). 
“Aatsaalliuna avanersuaq katersuutassaagaluaq (inuussutissaannik)”. 
 
Isumaga annisilaarpara. 

